
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՕԳՈՍՏՈՍԻ 21-Ի N 1166-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն

	15-05-2026թ.

	
	N 02/2-1/12688-2026

	1․ Նախագծով հաստատվող հավելվածի՝ հումքի և նյութերի ցանկի 38-40-րդ, 42-րդ, 44-րդ, 61-րդ տողերում ներառված՝ ԵԱՏՄ ԱՏԳ ԱԱ ծածկագրերին դասվող ապրանքների ներմուծման համար ԵՏՀ խորհրդի 2021 թվականի սեպտեմբերի 14-ի թիվ 80 որոշմամբ (այսուհետ՝ Որոշում) արդեն իսկ սահմանված է ներմուծման մաքսատուրքի 0 տոկոս դրույքաչափ, իսկ 57-րդ և 64-րդ տողերում ներառված՝ ԵԱՏՄ ԱՏԳ ԱԱ ծածկագրերը բացակայում են Որոշմամբ հաստատված ապրանքային անվանացանկից:


	Ընդունվել է։ 

	[bookmark: _Hlk69199583]2. ՀՀ պետական եկամուտների կոմիտե

	15-05-2026թ. 

	
	N 01/3-2/29719-2026

	«Հայաստանի Հանրապետության կառավարության 2025 թվականի օգոստոսի 21-ի N 1166-Ա որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ գրությամբ ներկայացված ցանկում նշված ապրանքների վերաբերյալ տեղեկությունները բավարար չեն ըստ ԵԱՏՄ ԱՏԳ ԱԱ դասակարգման ճշգրտության վերաբերյալ դիրքորոշում ներկայացնելու համար:
Հայտնում ենք նաև, որ «ՎԵԼԼԱՐ ԳՐՈՒՊ» սահմանափակ պատասխանատվությամբ ընկերությունը (ՀՎՀՀ 00423218, գրանցված 17.11.1997թ․) գործում է հարկման ընդհանուր համակարգում, ըստ ներկայացրած վերջին՝ 2026 թվականի մարտ ամսվա եկամտային հարկի և սոցիալական վճարի ամսական հաշվարկի ունի 103 հարկման բազա ունեցող վարձու աշխատողներ։
	Միաժամանակ, 10.05.2026թ․ դրությամբ ընկերությունը չունի հարկային մարմնի կողմից վերահսկվող եկամուտների գծով ժամկետանց պարտավորություն, ինչպես նաև 12.05.2026թ․ դրությամբ առկա չեն մաքսային վճարների գծով պարտավորություններ։

	Ընդունվել է։ 






Ընդունվել է ի գիտություն։ 



	3․ ՀՀ արդարադատության նախարարություն
	12-05-2026թ․

	
	N /27.1/24395-2026

	1․ «Հայաստանի Հանրապետության կառավարության 2025 թվականի օգոստոսի 21-ի N 1166-Ա որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի հավելվածի 57-րդ և 64-րդ կետերի ԱՏԳ ԱԱ-ի ծածկագիրը սյունակի ծածկագրերն անհրաժեշտ է վերանայել՝ նկատի ունենալով, որ Եվրասիական տնտեսական հանձնաժողովի Խորհրդի 2021 թվականի սեպտեմբերի 14-ի N 80 որոշման մեջ 1513199000 և 2106909800 ծածկագրեր առկա չեն։

	Ընդունվել է։





